
MAIDER DEL OLMO

«Oiangu publikoa: guztiona eta
guztiontzat» aldarrikatuz, atzo,
herritar talde batek, Oianguko
proiektua bertan behera uztea
eskatu zuen. «Utzikeria» lepo-
ratu zioten Udalari; haien esa-
netan, «usteltzen utzi du Oian-
gu azken urteotan eta ez zaio
behar bezalako probetxurik
atera. Orain, ordea, erabilera
osoago bat emateko aitzakia-
pean beste enpresa pribatu
bati eman dio haren esplota-
zioko eskubidea». Egoera ho-
rren aurrean plataforma ireki
bat sortzeko nahia agertu dute.
Helburua herritarren parte-

Jendeari Oianguko egitasmoaz duen iritzia galdetu diote; bestalde, plataforma
ireki bat sortzeko nahia agertu dute herritarren parte-hartzea bultzatzeko

Oianguko egitasmoaren legezkotasuna zalantzan jartzeko arrazoiak daudela esan zuten, atzo. M. DEL OLMO

hartzea bultzatu eta Oianguren
erabilera publikoa aldarrika-
tzea da.

«Kontzesioa jaso duen en-
presak aurkeztutako egitasmo-
aren ardatza golf zelai bat egi-
tea da», esan zuten. Golf zelaia-
ren eraikuntzak lurren 3/4ak
bereganatuko dituela esan zu-
ten atzo.Bestalde,aurreikusten
denez, egungo baserria hotel
eta jatetxe bihurtuko lukete.
«Eraikin berria eraiki nahi

dute, gainera». Taberna fun-
tzioa betetzeko eta paint-ball
jolaserako eremu bat egoki-
tzea ere jasotzen du egitasmo-
ak. Horregatik, erabilera libre-
rako eta merienda-lekurako
espazioa «izugarri murriztu-
ko» dela esan du herritar talde
horrek.

Proiektuaren legezkotasuna
eta interesa zalantzan jarri ditu
Ordiziarrak Gerak: «Baliteke
ikuspegi juridiko batetik legez-

koa ez izatea eta gainera Uda-
lak prebarikazioz jokatu izana.
Ikuspegi politikotik, berriz, sa-
latu nahi dugu ezkutuan era-
man dutela dena eta herritarrei
ez zaiela informaziorik eman».

Oianguko lurrak ustiatzeko
40 urteko kontzesioa Ikena en-
presari eman diote aste hone-
tan. Baina ez da Ikena izango
kontzesio horretaz arduratuko
dena, geroago sortuko den
Ikengu enpresa baizik: «Lehia-
ketan parte hartu ez duen eta
oraindik esistitzen ez den Iken-
gu enpresak obrak Ikenari
emango dizkio. Baina lehiake-
tan Ikenak irabazi du kontze-
sioaren esplotazioa, ez Iken-
guk. Eta Ikenak ez du irabazi
obren adjudikaziorik».

Egin beharreko obrek 1,8 mi-
lioitik gorako aurrekontua du-

tela jakinarazi dute. Mailegua
lortzeko abala ez duela ez Ike-
nak ez Ikengu enpresak jar-
tzen esan zuten: «Kontzesioa
bera omen da hipotekatuko
dena. Azken batean, Udalak
berak abalatu beharko du egi-
tasmo pribatua. Zer gertatuko
litzateke, esaterako, asmoak
porrot egingo balu eta Ikengu
desagertuko balitz? Ikenak ez
lioke aurre egingo egoerari».

Ondorio ugari 

Golf zelaia hornitzeko ur kopu-
ru handia behar dela azaldu
zuten. Taldeak hainbat eskae-
ra egin zizkion Ordiziako Uda-
lari, Ikena enpresari eta ordi-
ziar guztiei: «Hasteko, proiek-
tua bertan behera uztea
eskatzen diogu Udalari. Bere
ardura izan behar da, gauza
guztien gainetik, Oianguko ba-
serri eta lurrak interes publiko-
aren zerbitzura jartzea, berezi-
ki behar larrienak eta ahalmen
eskasenak izan ditzaketenen-
tzako egokituz».

Herritarrei gisa honetara zu-
zendu zitzaizkien: «Ordiziarrei
eskatu nahi diegu Udalaren
funtzionamendu eskasaren
aurrean ez dezatela etsipenez
edo utzikeriaz jokatu. Pentsa-
kera bateko edo besteko, izan
daitezela herritar aktibo, esijitu
diezaietela gure agintariei gar-
dentasuna, lana eta herritarrek
parte hartzeko bidea. Ordizia-
rrei eskatzen diegu Oianguren
erabilera publikoaren alde an-
tolatuko diren ekimenetan eta
sor daitekeen plataforman par-
te hartu dezatela».

Atzoko agerraldian Ane Ote-
gi ordiziarrak hartu zuen parte,
besteak beste. Oiangu Txikiko
familiakoa da bera, han hazita-
koa: «Herria aisirako leku zora-
garri bat galtzeko zorian dago
ezer egiten ez badugu lehen-
bailehen, eta jendeak ez daki
ezer honetaz. Entsalada eta
tortila patatarekin joan izan
gara Oiangura egun pasa.
Orain 30 euro ordaintzea nahi
dute hara joateko».

«Herria aisirako leku
zoragarri bat galtzeko
zorian dago ezer egiten
ez badugu, eta jendeak
ez daki ezer honetaz»

LANPOSTUAK
Zerbitzaria. Zerbitzaria behar
dugu astebukaeretarako. 
943 88 00 15.
Zute ileapaindegia.
Esperientzia handia duen neska
edo mutila behar da. Asteartetik
ostiralera: 10:00-18:00etara;
larunbatetan 9:00-14:00etara.
Telefonoa: 943 67 19 34.

iragarki laburrak�
AHTren ibilbideko Ordizia eta Itsasondo
arteko tunelak 3 kilometro izango ditu

GOIERRI�AZPIEGITURAK

Jaurlaritzak atzo jakinarazi zuenez 54’9 milioi euroko aurrekontua du
M. DEL OLMO

Hiru kilometro izango ditu ka-
sik Ordizia eta Itsasondo arte-
an egin nahi duten tunelak. Be-
asaingo mugatik Erredensoro-
ra bitartekoa izango da.

AHTren ibilbide horrek 2.860
metro ditu. Eusko Jaurlaritzako
datuen arabera tunelak 2.824
metro izango ditu.Bestalde,au-
rrekontua 54,9 milioi eurokoa
da. Hogeita hamaika hilabete-
ko epea izango da eraikitze

obrak egiteko. Eusko Jaurlari-
tzan atzo esan zutenez, Euskal
Y «oso garrantzitsua» izango
da garapenerako. 2010. urtera-
ko egitasmoa amaitua egotea
espero dutela berretsi zuten
atzo. Itsasondo, irudian. A. APALATEGI


